
Ne flache Stein springk övver´t Wasser,
ich setz am Ufer vum Rhing.
En Jedanke versunke, un doch nit allein.
Die Strömung speejelt sich diskret,
en dinger Sunnebrell;
ne leichte Wind vun West, un e unfassbar Jeföhl!

Föhl dat kahle Wasser.
Wie´t mer bis zum Knöchel steiht.
Froch mich bei jedem Böötche wohin die Reis wohl jeiht.
Die Schwalve fleeje deef,
un de Sunn lööt langsam noh,
luur dich koot ahn, un sinn dich dräume, t´es eijentlich alles klor.

Reich mir ding Hand, un reich mir die Lääve,
jede Minsch kann, wenn er will och jevve.

Du dräums schon widder vun Manhattan,
ich sinn et dir doch ahn.
Un du wörs leever in Sydney, in dingem jrenzelose Land.

Un doch sitze mir jetz he, schmießen Stein en d´r Rhing.
Mir sin uns treu, sulang et stemmp.

Reich mir ding Hand
____________________________________________________________________________________

